
GOUVÈNÈ CUOMO ANONSE $245,000 DOLA NAN FINANSMAN POU DE BIZNIS NAN LWÈS NEW YORK YO  

 

Sipòte Ekspansyon manifakti ekolojik ak Agro-biznis  

 

Gouvènè Andrew M. Cuomo jodia te anonse plis pase $245,000 dola nan prim finansman pou de 

konpayi nan lwès New York pou pwojè ki pral kreye 35 nouvo djòb nan rejyon an ak elaji posibilite 

manifakti, ogmante pwodiktivite, bay fòmasyon, ak grandi yon mache pataje pou biznis yo. Administratè 

New York Power Authority (NYPA) te apwouve finansman pou Eden Valley Growers, Inc., ak Living Green 

Insulation Products and Services, LLC. Sa a se senkyèm seri prim finansman pa Administratè yo apati 

rekòmandasyon yo ki te fèt pa Konsèy Western New York Power Proceeds Allocation. 

 

“Apre plizyè deseni neglijans, nou te priyorize revitalize ekonomi nan pati lwès New York ak pote djòb 

nan rejyon an,” Gouvènè Cuomo te deklare. “Rezilta se te tankou biznis sa yo kap elaji operasyon yo ak 

kreye plis travay nan zòn Buffalo, olye pou yo fèmen pòt yo epi kite zòn nan. Eta New York ap sipòte 

kwasans konpayi sa yo nan bay finansman pou ede amelyore envestisman enèji pwòp.” 

 

Eden Valley Growers (EVG) Inc. se yon koperativ agrikòl vegetal, ki gen ladan 10 manm, anpil ladan yo se 

twazyèm ak katriyèm jenerasyon fanmi kiltivatè yo. EVG, lokalize nan sid Buffalo nan Eden, te apwouve 

pou $80,000 dola pou pèmèt a koperativ la ak manm pwodiktè li yo satisfè ogmantasyon demann pou 

legim espesyalite li yo nan enstale refwadisè enèji efikas ak yon refwadisè pou glas. Nouvo ekipman pral 

kenbe frechè pwodui yo nan pèmèt yo ogmante pwodiksyon ak lavant pwodui fre tankou kilti bwokoli 

nan distans 100 kilomèt, sa ap redwi enpòtasyon andeyò eta. Ekspansyon EVG pral koute $400,000 dola, 

kreye sis nouvo djòb nan sant distribisyon an, e yo atann pou l bay yon rezita 20 pousan ogmantasyon 

nan anplwaman nan koperativ fèm manm li yo, sou yon peryòd twazan. 

 

Living Green Insulation (LGI) Products and Services LLC, lokalize nan Buffalo, te apwouve pou yon prim 

de $165,570 dola pou renove yon bidling nan anba lavil la, orijinalman ki te konstwi nan ane 1860. 

Etablisman sa a pral loje operasyon manifakti dirab modèn pou pwodui izolan selilozik ak ansemansman 

idwolik ki soti nan pwodui papye resikle. Vent nèf nouvo anplwaye espere jwenn travay, ak fòmasyon 

nan etablisman pou asire yon mendèv kalifye pou pwodiksyon ak lavant. Depans total pou pwojè a pral 

depase $891,000 dola.  

Prezidan NYPA John R. Koelmel te deklare, “Dènye prim finansman etwatman aliyen avèk priyorite 

stratejik Gouvènè Cuomo ak Konsèy Devlopman Ekonomik lwès New York, avansman manifakti vèt ak 

devlopman agro endistri pa eksplwatasyon agrikòl familyal New York. Mwen kontan paske valè Power 

Authority Idwoelektrisite ap maksimize pou bay finansman kidonk endistri enpòtan nan lwès New York 

kapab elaji, fè konpetisyon ak ede kreye nouvo djòb. Yon ekonomi divèsifye se yon ekonomi solid.” 

 

Prezidan NYPA & PDG Gil C. Quiniones te deklare, “Finansman ki te bay nan lavant enèji idwolektrik 

Power Authority ki pa atribye ap bay mwayen pou biznis nan lwès New York yo pote solisyon pou mache 

a ak kontribye nan kwasans djòb.” 

 

Aplikasyon yo pou finansman te evalye daprè lejislasyon eta ki te kreye Fon Devlopman Ekonomik 

Wester New York (WNYEDF) nan 2012. Lejislasyon an stipile aplikan elijib yo ap lokalize nan yon distans 

30 kilomèt de Pwojè NYPA’s Niagara Hydroelectric Power, e inisyativ sipò ki pwopoze pou devlope biznis 

ak lòt antrepriz kap kondwi nan kreyasyon djòb. Yo te egalman bay konsiderasyon sou fason prim 

finansman an ta konsistan avèk estrateji ak priyorite Konsèy Devlopman Ekonomik Lwès New York.  

 

Sa gen ladan dènye prim yo, 21 antrepriz te resevwa prim finansman pou yon total plis pase $13 milyon 

dola depi seri finansman inisyal la nan 2013. Jiska nan fen mwa janvye 2014, administratè NYPA te fè 

depo pou plis pase $27 milyon dola nan WNYEDF. Nan reyinyon 25 mas yo a, administratè NYPA te 

egalman dakò pou bay yon $15 milyon dola adisyonèl nan fon an jiska 31 desanm 2014. Lajan sa yo pral 

depoze sou yon baz chak trimès pou sipòte prim finansman yo. 

 

Senatè George D. Maziarz, “Prim Power Proceeds, te apwouve ak finanse pa New York Power Authority, 

kontinye pou bay motè pou transfòmasyon ekonomik nan rejyon nou an. Sipò teknoloji vèt ak fanmi 

agrikiltè yo enpòtan nan fikse ak kreye djòb nan lwès New York.” 

 

Senatè Timothy M. Kennedy te deklare, “Gouvènè Cuomo te gen rezon nan ensistans li ke kle klima 

biznis kap pwospere se bati patenarya ant sektè piblik ak prive pou adopte lejislasyon ki priyorize 

kwasans djòb. Lwa sou enèji pwodui yo deja ap rapòte enterè, grasa finansman Power Authority, ki 

konsantre sou konpayi lavni tankou Living Green Insulation.”  

 

Manm Asanble Crystal People-Stokes te deklare, “Teknoloji vè pa sèlman bon pou anviwonman, li 

egalman bon pou devlopman ekonomik. Prim nan finansman The Living Green Insulation afime 

angajman Eta pou kreye djòb nan kominote lès Buffalo, pandan lap pwomote bon jesyon nan resous 

natirèl anviwonman nou an.” 

 

Senatè Patrick M. Gallivan te deklare, “Demann konsomatè a pou byennèt, pwodui ki grandi lokalman 

ap ogmante chak jou. Avèk prim finansman ki soti nan Power Authority, Eden Valley Growers, ak manm 

agrikiltè li yo, ap kounye a pozisyone pou reponn agresivman a mache a kap elaji rapidman. Li 

espesyalman ankourajan pou konnen ke resous natirèl, idwoelektrisite Niagara Power Authority, ap 

genyen yon lòt enpak solid nan amelyore efikasite konpayi an ak ogmante djòb nan rejyon nou an.” 

Manm asanble David DiPietro te deklare, “Fanmi agrikiltè New york genyen yon eritaj fyè ak yon travay 

difisil. Se poutèt sa a, li espesyalman enpòtan pou sipòte agro-biznis ak djòb li pote yo, avèk prim 

finansman takou sa yo nan Eden Valley Growers te apwouve pa Administratè Power Authority yo.” 

 

Sipèvizè Vilaj Eden Glenn Nellis te deklare, “Pwodiktè Eden Valley ak kwasans kontinye l ak siksè ap 

enpòtan pou devlopman agrikilti ak prezèvasyon tè agrikòl yo. Kominote nou an rekonesan a Gouvènè 

Cuomo ak administrasyon li a pou sipò yo te bay nan antrepriz vital sa a grasa prim finansman pwodui 

yo.” 

### 

 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


